
Nukissiorfinni innaallagissamut, imermut kiassarnermullu assigiimmik 

akeqartitsinerup atuutseqqilersinnaanerata kingunerisinnaasai aammalu 

malitsigisaasussanut sunniutaasussat misissoqqissaarnerat nalilersorneqarnerallu 

pillugit nalunaarusiamik UKA2017-imi saqqummiusseqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut 

(Saqq. Jens Immanuelsen, Siumut) 

 

pillugu 

 

Sanaartornermut ataatsimiititaliap 

 

ISUMALIUTISSIISSUTAA.  

 

Siunnersuutip aappassaaneernissaanut tunniunneqartoq 

 

 

Suliaqarnermi ataatsimiititaliaq [kingullermik] ukuninnga inuttaqarpoq: 

 

Inatsisartunut ilaasortaq Bendt Kristiansen, Inuit Ataqatigiit, siulittaasoq 

Inatsisartunut ilaasortaq Jens-Erik Kirkegaard, Siumut, siulittaasup tullia 

Inatsisartunut ilaasortaq Anders Olsen, Siumut 

Inatsisartunut ilaasortaq Jess Svane, Siumut 

Inatsisartunut ilaasortaq Villy Olsvig, Inuit Ataqatigiit 

 

 

UKA 2016-ip nalaani ulloq 17. november siullermeerereernermi siunnersuut 

ataatsimiititaliamit misissorneqarpoq. 

 

 

Siunnersuutip imaa aamma siunertaa. 

Naatsorsuutigineqartutut 2017-imi ukiakkut ataatsimiinnissamut siunissami akiusup 

annertussusilernissaa tapeeqatigiittarnerlu pillugit isummersornissami aalajangiinissamut 

annertunermik tunngavissaqarnissaq siunertaavoq, 

 

Siunnersuutip Inatsisartuni siullermeerneqarnera 

Nukissiornermi akeqartitseriaatsinik nutaamik aaqqissuussinerit pillugit aalajangiiffigisassatut 

siunnersuummik Naalakkersuisut saqqummiussinissaannut Nukissiorfinni assigiimmik 

akeqartitsinerup atuutileqqinnissaanut sunniutaasussat aamma malitsigisassai pillugit 

nalilersuinerit ataatsimut atugassatut allaaserisamut ilanngunneqarnissaat 

pissusissamisoortuussasut Inatsisartuni nalinginnaasumik isumaqataaffigineqarpoq.  

 

Ataatsimiititaliap siunnersuummik suliaqarnera 

Ataatsimiititaliap siunnersuut isummersorfigaa, maluginiarlugulu pineqartoq pillugu 

isummersornissanut aalajangiinissamullu aalajangiinissamut imartunerusumik siunertamut 

tunngavissaqarnissaq  ataatsimiititaliami Inatsisartunilu nalinginnaasumik 

isumaqataaffigineqartoq.   

 

Siunnersuutip aningaasatigut kingunissai. 

Siunnersuutip tunngavilersuutitaani aalajangiiffigisassatut siunnersuutip piviusunngornerani 

aningaasatigut allaffissornikkullu kingunissai allaaserineqassasut Inatsisartut Suleriaasianni § 

33, imm. 1-mi allassimavoq.  

 

Ataatsimiititaliap paasivaa, tamanna naapertorlugu siunnersuutip piviusunngornerani 

aningaasatigut kingunissai taaneqarsimasut, taamaalillunilu aningaasaliissutaareersut atorlugit 

misissuinertaanut  ingerlatsisoqarsinnaassasoq. Naalakkersuisut akissuteqaatiminni allatut 

taasaqarsimanngimmata, ataatsimiititaliaq allatut nalililiiniaasamut pissutissaqanngilaq.  

 

Ataatsimiititaliap inassutai  

 

Taamaalilluni ataatsimiititaliap isumaqatigiittup siunnersuut akuerineqassasoq 

inassutigaa.  

 

Taamatut oqaaseqarluni isumaliutissiissummilu allassimasutut paasinnilluni Ataatsimiititaliap 

siunnersuut aappassaaniigassanngortippaa. 

 
 
 

 
 

 
 

 
Bendt Kristiansen, Formand 

 
 

 
 

 
 

 
 

 
Jens Erik Kirkegaard,  

Næstformand 

Villy Olsvig 
 
 

 
Jess Svane 

 

 


